
Meðan fleiri valfeløg hava 
boðað frá, at tey hava ymisk 
tíðindafólk á sínum listum, 

so hevur Øssur Winthereig, 
journalistur og fyrrverandi 
tíðindaleiðari í sjónvarpi­
num sjálvur boðað frá, at 
hann hevur biðið sær pláss á 
listanum hjá Tjóðveldinum.

Seinastu árini hevur ver­
ið funnist at føroyska val­
stríðnum, tí tað er vorðið 
so »amerikaniserað« og ikki 
minst persónsfixerað. Tað 
snýr seg meira um persónin 
enn um politikkin.

Mátin hjá Øssuri Wint­
hereig við fyrst at boða frá 
hesum á einum fólkafundi 
hjá Tjóðveldinum – og síðani 
at senda út persónligt tíð­

indaskriv, har hann sigur, at 
»hann hevur boðað Suður­
streymoyar Tjóðveldisfelag 
frá, at hann fer at royna at 
gerast valevni fyri Tjóð­
veldi til næsta løgtingsval«, 
er nýggjur og øðrvísi. Hann 
vísir, at Øssur Winthereig 
heldur, at hann hevur so 
nógv at geva Tjóðveldinum. 
Tað er gott við sjálvsálitið – 
bara tað ikki í ov stóran mun 
situr uttaná.

Eitt er tó vist, at nógv val­
evni verða skuffað valkvøld­
ið, tí øll sleppa ikki á ting. 
Millum tey skuffaðu sita 
kanska nøkur tíðindafólk...

At eitt føroyskt ítróttarfólk hevur 
kvalifiserað seg til luttøku í Olymp­
isku Leikunum í London næsta ár, 
tað er einki minni enn eitt fantast­
iskt bragd, sum vit øll eru stolt av. 

Og tað var tað sum hendi um 
vikuskiftið, tá Pál Joensen eisini 
vísti, at hann er fjórðbesti svimjarin 
í heiminum – at tað bara eru tríggir 
menn, sum eru betri at svimja 1500 
metrar frísvimjing enn hann! Tíðin 
hjá Páli var so góð, at talan er bæði 
um persónligt met og um norður­
lendskt met.

Og vit kunnu bara geva Jon 
Hestoy, formanni í Svimjisambandi 
Føroya rætt, tá hann á Rás2 í gjár 
segði, at »hetta er nakað sum fólk 
leggja merki til. Pál er maðurin, 

sum skapar søguna. Hann kemur 
frá einum landi við 48.000 fólkum. 
Nummar eitt kemur frá einum landi 
við 1.400.000.000 fólkum. Á Olympi­
aduni í 2012 kunnu vit bara droyma 
um, hvar vit eru við Páli«. Hetta 
segði Jón Hestoy týðuliga rørdur 
og fegin. Hann vísti á, at tað einasta 
sum Svimjisambandið manglar nú, 
eru pengar. 

Og tað ljóðar sera lovandi, tá 
formaðurin í Svimjisambandinum 
sigur, at tey »svimja í talentum«. 
Hann vísti á, at vit hava heilt 
óhoyrt nógv talent samanborið við 
fólkatalið, men okkum tørvar fígg­
ing fyri at kunna føra menningina 
eitt stig víðari. Fíggjarætlanin hjá 
Svimjisambandinum er upp á eina 

millión til hálvaaðru. Jón Hestoy 
segði, at um tey fáa hálvaaðru mill­
ión afturat, so kunnu føroyskir 
svimjarar støðugt vinna medaljur 
og heiðursmerki.

Og so er tað langhylurin, sum 
ikki er komin enn. Her helt for­
maðurin í Svimjusambandinum, 
at »vit mangla langhylin heilt des­
perat«. Og rætt hevur hann í tí. Tá 
svimjingin er ein av teimum ein­
staklingasítróttargreinunum, sum 
vit kunnu gera okkum galdandi í, 
so er tað so nátúrligt, at vit eisini 
byggja ein langhyl. Tað er alla æru 
vert, at fólk í Vági hava tikið stig til 
at byggja ein slíkan, men her átti at 
verið hugsað um at lagt hylin á eitt 
sentralari stað, enn í Suðuroy, so at 

so nógv talent sum gjørligt fingu 
nyttu av honum.

Tað er rætt av okkum at stuðla 
og stimbra einstaklingsítróttar­

greinum, tí tað er heilt víst, at tað 
er her, vit kunnu gera okkum gald­
andi í fremstu røð.

Vit eru øll stolt av Páli, og vit 
ynskja honum alt tað besta. Hjá 
honum er sjálvandi gott við góðum 
baklandi. Og við Jon Hestoy sum 
formanni – manninum sum undan 
Páli hevur framt størstu brøgd 
innan svimjing – so hevur hann og 
føroyska svimjingin heilt víst tann 
rætta leiðaran.

Hjartaliga tillukku við hesum 
fantastiska úrslitið, Pál!

Vit eru øll stolt av Páli og 
ynskja honum alt tað besta

Roknskaprin fyri fyrra hálv­
ár hjá Norðoya Sparikassa 
fyri 2011 vísir eitt avlop á 
smáar 3,5 milliónir krónur. 
Hetta er munandi betri 
gongd en fyri árið fyri, tá 
roknskapurin fyri fyrra 
hálvár vísti eitt hall á oman­
fyri átta milliónir krónur.

Tað er serliga útreiðslur 
til starvsfólkakostnað, ið 
eru lækkaðar nógv í mun til 
sama tíðarskeið 2010. Talan 
er um eina minni útreiðslu 
á meiri enn sjey milliónir 
krónur. Niðurskrivingarnar 
hava verið átta milliónir 
krónur minni enn tær vóru 
sama tíðarskeið í fjør, eins 
og útreiðslurnar til banka­
pakka I lækkaðu úr trimum 

niður í hálvaaðru millión.
Rentumunurin er kvink­

aður skeiva vegin, og hevur 
verið 1,5 milliónir lægri enn 
fyrra hálvár 2010.

Samlað var úrslitið áðr­
enn skatt eitt avlop á 4,25 
milliónir móti einum halli 
á 9,85 fyri fyrra hálvár 2010. 
Hetta gevr sum sagt eitt 
hálvársúrslit fyri 2011 á 
3,483 milliónir í avlopi móti 
einum halli á 8,075 milliónir 
fyrra hálvár 2010.

Nýggi stjórin í Norð­
oya Sparikassa hevur vent 
gongdini hjá peninga­
stovninum, millum annað 
við at minka munandi um 
starvsfólkaútreiðslurnar

Hall vent til avlop

Størsta ítróttarbragdið

Ingolf S. Olsen, Rigmor Dam, 
Jústinus Eidesgaard, Øssur 
Winthereig. Tað eru fýra tíð­
indafólk – sum tó eru uttan 
fyri beinleiðis miðlaarbeiði 
í løtuni – sum ætla at venda 
journalistikkinum bakið og 
tekkjast politikkinum. Tey 
bjóða seg fram sum valevni 
fyri ávikavist Tjóðveldi, Jav­
naðarflokkinum, Sambands­
flokkin og Tjóðveldi.

Frammanundan hava tíð­
indafólkini Høgna Hoydal, 
John Johannessen, Bjørt 

Samuelsen og Sjúrð Skaale á 
tingi. Síðst nevndi heldur tað 
vera so keðiligt at vera poli­
tikari, at hann hevur boð­
að frá, at hann helst vendir 
politikkinum bakið – eftir at 
hann hevur vent Tjóðveldi­
num bakið.

Á seinasta vali var Georg 
L. Petersen, sum nú starvast 
á Dimmalætting, millum val­
evnini. Hann varð ikki valdur 
ta ferðina – men hann ætlar 
sær ikki at royna seg aftur 
hesaferð. Journalisturin Uni 

Arge hevur kjakast dúgliga í 
Sosialinum og á Facebook um 
politikk seinastu tíðina. Ser­
liga er tað Sjúrð Skaale, sum 
hann hevur kjakast við um 
stevnuna hjá Tjóðveldinum. 
Men hvørki Tjóðveldi ella 
Uni Arge hava boðað frá 
nakrari uppstilling enn, so 
har er tað kanska meira tann 
brennandi áhugin fyri poli­
tikki, heldur enn ynskið um 
at sleppa at ráða...

Journalistar tekkjast politikki 

Vit 
megna 

avbjóðing­
arnar
Kaj Leo Johannesen í 
Løgmansrøðuni
á síðu 10

Øssur vil sjálvur sleppa...


